
                                                      
P.nr.265/17 

NË EMËR TË POPULLIT 

 

GJYKATA THEMELORE NË GJAKOVË– Departamenti përgjithshëm, gjyqtarja  e vetme 

gjykuese Ilirjana Hoti, me procesmbajtësen Flutur Nagavci, duke vendosur në lëndën penale ndaj të 

akuzuarit F. I. nga fsh. M. K Gjakovë, i  akuzuar nga Prokuroria Themelore në Gjakovë-Departamenti 

Përgjithshëm në Gjakovë, me aktakuzën PP/II.nr.179/17 të datës 19.04.2017, për shkak se ka kryer 

veprën penale mbajtja ne pronësi ,kontroll apo posedim te paautorizuar te armeve nga neni 374/1  të 

KPRK-së, pas mbajtjes së seancës për shqyrtimin e marrëveshjes mbi pranimin e fajësisë, në prezencën 

e  Prokurorit të Shtetit Ramiz Buzhala, të akuzuarit F. I. dhe mbrojtësit të tij Av.A. A. në Gjakovë, me 

datën 31.08.2017,mori dhe publikisht shpalli këtë: 

 

      A K T GJ Y K I M 

  

 I akuzuari F. I. nga fsh. M.  K Gjakovë, nga i ati A.  dhe ëma Z.  e gjinisë S.,  data e lindjes..., ne 

Gjakovë, ka të kryer shkollën e mesme   ,i pa punë,  gjendje e dobët  ekonomike , i pa martuar, shqiptar, 

Shtetas i Republikës së Kosovës, me ID.... 

 

Ë S H T Ë  F A J T O R 

 Për shkak se: 

 

-me pare ka siguruar e gjere me dt. 02.02.2017 rreth orës 18:40 min, pa autorizim ka poseduar 

armë dhe municion në shkelje me ligjin e zbatueshëm lidhur me armët të tilla dhe atë një armë revole te 

markës TT, prodhim rus ,me nr. serik OM1648/1974, një (1) karikator, 14(katërmbëdhjetë) copë fishek 

cal7.62x25mm.,në atë mënyrë që ditën kritike zyrtarët policor derisa po patrullonin në lokacionin “Sh.” 

përkatësisht në hyrje te motel “L.”,pas kontrollit te automjetit t markës “M.” me targa te regj..., te cilën e 

drejtonte i pandehuri kanë gjetur dhe sekuestrua armen dhe municionin e lartcekur . 

 

          -me çka ka kryer veprën penale mbajtja ne pronësi ,kontroll apo posedim të paautorizuar               

te armeve nga neni 374/1   te KPPK-ës. 

  

Andaj  Gjykata  në bazë te nenit 4,17,41,43,46,73 dhe nenit 374/1 të KPRK-ës, dhe nenit  365 te 

KPPK-së, te akuzuarit F. I. i  shqipton: 

 

                        DËNIM ME GJOBË 

 

 Ne shumen prej 800,oo-€ ( tetëqindën euro), te cilin dënim është i detyruar ta paguaj ne 

4(katër ) këste ne afatin prej 4 (katër)  muajve nga dita e plotfuqishmërisë se aktgjykimit dhe atë 

kësti i parë ne shume prej 200 (dyqind ) euro do te paguhet deri me datën 5 te  muajit te pare pas 

plotfuqishmërisë se aktgjykimit, kësti i dyte prej 200 (dyqind) euro do te paguhet deri me datën 5 

te muajit te dytë, kësti i tretë prej 200 (dyqind) euro do te paguhet deri me datën 5 te muajit te 

tretë , kësti i katërt  prej 200 (dyqind) euro do te paguhet deri me datën 5 te muajit te katërt prej 

200 (dyqind) euro do te paguhet deri me datën 5 te muajit te katërt  pas plotfuqishmërisë se 

aktgjykimit . 

 

Nëse i akuzuari nuk e paguan dënimin me gjobë, i njëjti i zëvendësohet  me dënim me 

burgim ne kohëzgjatje prej 40 ( katër dhjetë ) ditësh ,duke ia llogaritur 20 (njëzet ) euro për një 

ditë burgimi.  

Detyrohet i akuzuari  që  të paguaj shpenzimet procedurale dhe atë  ne emër te paushallit 

gjyqësorë  shumën prej 30,00.-€, në afat prej 15 ditësh, e krejt këtë pas plotfuqishmërisë së këtij 

Aktgjykimi.   

 

Konfiskohet revolja e markës “TT”, prodhim rus ,me nr. serik OM1648/1974,një (1) karikator, 

14(katërmbëdhjetë) copë fishek cal 7.62x25mm  si objekt i kryerjes se veprës penale dhe pas 

plotfuqishmërisë së këtij aktgjykimi  të. 

 

      A r s y e t i m 

 

 Prokuroria Themelore në Gjakovë-Departamenti përgjithshëm, me aktakuzën e tyre 

PP/II.nr.179/17, të datës 19.04.2017, ka akuzuar të akuzuarin F. I.  nga fsh. M.  K Gjakovë, për shkak se 

ka kryer veprën penale mbajtja ne pronësi ,kontroll apo posedim të paautorizuar te armeve nga neni 

374/1 të KPRK-së, ku së bashku me aktakuzë ka parashtruar marrëveshjen për pranimin e fajësisë 

PP/II.nr.179/17, të datës 19.04.2017. 

 

 Gjykata ka caktuar dhe ka mbajtur seancën për shqyrtimin e marrëveshjes mbi pranimin e 

fajësisë me datë 31.08.2017, ku në pajtim me dispozitat e nenit 247 par.4 te KPPK-ës , ka shqyrtuar 

marrëveshjen mbi pranimin e fajësisë ku ka dëgjuar prokurorin e shtetin, të akuzuarin  dhe mbrojtësin e 

tij.  

 

 Prokurori i Shtetit Ramiz Buzala , gjatë seancës për shqyrtimin deklaron se mbetet pranë 

propozimi mbi marrëveshjen e pranimit te fajësisë si dhe pranë dënimit te rekomanduar dhe i le  ne 

kompetencë gjykatës qe te shqiptojë një dënim te propozuar brenda kufijve minimal dhe maksimal me 

marrëveshje te pranimit te fajësisë.   

 

  I akuzuari F. I., gjatë seancës ka deklaruar se marrëveshjen mbi pranimin e fajësisë e ka 

nënshkruar personalisht pas konsultimeve mjaftueshme me mbrojtësin e tij av.A. A. nga Gjakova sipas 

autorizimit , duke shtuar se e kupton faktin se me pranimin e fajësisë sipas marrëveshjes mbi pranimin e 

fajësisë heqë dorë nga e drejta në gjykim të rregullt si dhe të gjitha të drejtat që kanë të bëjnë me një 

gjykim të rregullt, në vazhdim ka theksuar se nuk ka qenë i kërcënuar dhe as i detyruar që të pranojë 

fajësinë dhe nuk i ka bërë dikush ndonjë premtim që ta shtynë ta pranojë fajësinë, e kupton aktakuzën 

përkatësisht veprën penale , e cila i vihet në barrë me aktakuzë dhe e pranon fajësinë për veprën penale 

mbajtja ne pronësi ,kontroll apo posedim të paautorizuar te armeve nga neni 374/1 të KPRK-së. 

 

 Mbrojtësi i të akuzuarit Av.A. A. nga Gjakova, deklaroi se mbetem ne tërësi pranë marrëveshjes 

se arritur ne PTH ne Gjakovë me dt. 15.05.2017, me qe i mbrojturi im F. I., ne mënyrë  vullnetare pa 

ndikimin e askujt ka pranuar veprën penale e cila i vihet ne barrë. Andaj i propozoi kësaj gjykatë qe te 

mbrojturit tim te ia shqiptojë  dënimin sipas dispozitivit te marrëveshjes për pranim te fajësisë e cila 

gjendet me shkrim dhe ne shkresat e lendes ,mirëpo duke pasur parasysh gjendjen pasurore te mbrojturit 

tim ,është i papunësuar, gjendje te dobët ekonomike gjykatës i propozoi qe te shqiptojë dënimin ne 

minimumin e propozuar ne marrëveshjen e lidhur     

 

Gjykata pas shqyrtimit të marrëveshjes për pranimin e fajësisë të paraqitur nga Prokuroria 

Themelore – Departamenti përgjithshëm në Gjakovë me numër PP/II.nr.179/17 e datës  19.04.2017, e 

cila ka të bëjë me të akuzuarin Fidan Islami , për shkak të veprës penale mbajtja ne pronësi, kontroll apo  

posedim i paautorizuar te armeve nga neni 374/1i të KPRK-së, si dhe deklarimit për pranimin e fajësisë 

të bërë nga i  akuzuari në pajtim me dispozitat e nenit 233 par. 18 të KPP-së, gjykata ka gjetur se i 

akuzuari ka kuptuar natyrën dhe pasojat e pranimit të fajësisë dhe pranimi i fajësisë është bërë në 

mënyrë të vullnetshme. Gjithashtu gjykata ka konstatuar se në shkresat e lëndës ka prova të mjaftueshme 

që vërtetojnë faktin se i akuzuari ka kryer veprën penale me të cilën ngarkohen me aktakuzë dhe atë 

duke u bazuar në pranimin e fajësisë nga vet i akuzuari dhe marrëveshjen mbi pranimin e fajësisë si dhe 

në provat tjera të cilat i përmban aktakuza të cilat prova janë  të mjaftueshme për të vërtetuar se i 

akuzuari ka kryer veprën penale e cila i vihet në barrë, ku gjithashtu gjykata ka konstatuar se në shkresat 

e lëndës nuk ekziston asnjë rrethanë e paraparë me nenin 253 par.1 dhe 2 të KPP-së për pushimin e 

procedurës përkatësisht hedhjen e aktakuzës, prandaj gjykata ka konstatuar marrëveshja mbi pranimin e 

fajësisë ka mbështetje ligjore dhe bazuar në nenin 233 par.21 të KPP-së të njëjtën e ka pranuar dhe ka 

vendosur në shkresat e lëndës. 

 

Gjatë seancës për caktimin e dënimit, prokurori i shtetit Ramiz Buzhala  , ka deklaruar se mbetet 

pranë propozimit mbi marrëveshjen e pranimit te fajësisë si dhe pranë dënimit të rekomanduar dhe i le 

ne kompetence gjykatës qe te shqyrtojë një dënim te propozuar brenda kofinëve minimal dhe maksimal 

me marrëveshjen të pranimit të  fajësisë. 

 

Mbrojtësi i të akuzuarit av.A. A.,  ka deklaruar si ne deklarimin e me parmë . 

  

I akuzuari Fidan Islami, ka deklaruar se  e mbështet  fjalën e mbrojtësit te tij  dhe pendohen për 

veprën e kryer dhe shpreh keqardhje para gjykatës dhe zotohet se një veprim  i tillë nuk do te përsëriste.  

 

Prandaj, gjykata nga të cekurat më lartë  ka ardhur në përfundim se në veprimet e të akuzuarit  

formohen të gjitha elementet e veprës penale të përshkruar si në dispozitiv  të këtij aktgjykimi duke 

gjetur se me të vërtetë i  akuzuari ka  kryer veprën penale ashtu siç përshkruhet në aktakuzë dhe në 

marrëveshjen për pranimin e fajësisë dhe për këtë ka vendosur që i akuzuari të shpallet  fajtor dhe të 

gjykohet  në bazë të ligjit,  më parë duke vërtetuar përgjegjësinë penale juridike të tij . 

 

Gjatë marrjes së vendimit mbi llojin dhe lartësinë e dënimit gjykata i dëgjoi deklaratat e të gjitha 

palëve dhe ka pranuar dënimin e propozuar sipas marrëveshjes mbi pranimin  e fajësisë,  ashtu që duke i 

marr parasysh edhe rrethanat lehtësuese dhe rënduese të parapara si në nenin 73 të KPRK-së, të cilat 

ndikojnë në zgjidhjen e llojit dhe lartësisë së dënimit prej rrethanave lehtësuese gjykata ka vlerësuar 

rrethanat personale të akuzuarit, se i akuzuari për  herë e parë ka  ra ndesh me ligjin, në gjykim ka  pasur 

qëndrim tejet korrekt, gjendjen e varfër ekonomike,  pranimi i fajësisë sipas marrëveshjes mbi pranimin 

e fajësisë, pendimi dhe premtimi i të akuzuarit se në të ardhmen nuk do të kryejë  vepra penale, gjykata 

duke pasur parasysh se i  akuzuari  e ka  pranuar fajësinë sipas marrëveshjes mbi pranimin e fajësisë , 

duke mos gjetur rrethana rënduese ka ardhur në përfundim se dënimi i shqiptuar si në dispozitiv të këtij 

aktgjykimi do të arrihet qëllimi i dënimit nga neni 4l  i KPRK-së dhe se ky dënim i tillë i shqiptuar sipas 

bindjes së gjykatës është në proporcion me veprën e kryer penale dhe me rrethanat personale të cilat i 

posedon i  akuzuari. 

 

        Vendimi për konfiskimin e revoles së  markës “TT”, prodhim rus, me nr. serik OM1648/1974,një 

(1) karikator, 14(katërmbëdhjetë) copë fishek cal 7.62x25mm , është marr bazuar ne nenin 374/3 te 

KPRK-ës . 

 

Vendimi mbi shpenzimet e procedurës penale në emër të paushallit gjyqësor është marrë konform 

nenit 451, paragrafi 1 dhe 453 paragrafi 1 të KPP-së.  

 

 

 

 

Me sa u tha u vendos si në shqiptim të këtij aktgjykimi, e në mbështetje të nenit 365 të KPP-ës. 

GJYKATA THEMELORE NË GJAKOVË 

- Departamenti përgjithshëm - 

P.nr.265/17   më datë 31.08.2017 

 

 

Procesmbajtësja,                       Gjyqtarja e vetme gjykuese, 

Flutur Nagavci                               Ilirjana Hoti  

 

 

 

 

 

UDHËZIME JURIDIKE: Kundër këtij aktgjykimi është e lejuar ankesa në afat prej 15 ditëve  

                                             pas marrjes së aktgjykimit, në Gjykatën e Apelit të Kosovës në     

                                             Prishtinë, nëpërmjet të kësaj gjykate. 

 

 


